
Konseho di Konsulta den relato anual 2020: hopi lei relatd ku Covid-

19

Kondishonnan Hulandes ta toka ku
e kompetensianan outonomo di Korsou

WILLEMSTAD - E forma pa atendé e pandemia di Covid-19 i relata na esei, e nesesidat
di sosten di likides for di Hulanda, na 2020 a kondusi na mas petishon urgente ku
normal pa Konseho di Konsulta (Raad van Advies Curacao, RvA(C) trata. For di e relato
anual di 2020 di e kolegio konsultativo mas haltu di pais Korsou por dedusi tambe ku
elaborashon di algun outoridat di e asina yama COHO den e (proyektonan di) lei di
konsenso di Reino sin mas ta mishi ku outonomia di e gobernashon di Korsou. Te asina
leu RvAC ku na fin di 2020 a selebra su di 10 aniversario.

Na okashon di e echo ku dia 10 di oktober 2020 e Konseho a kompleta dies afia di eksistensia,
RVAC a floria su relato di 2020 ku eksperiensia i anékdotanan di eks-miembronan. Loke ta
resaltd den esei ta kon tiki hende sa, hasta ministernan, di e papel i balor di RvAC den
promoshon di un estado di derecho demokratiko ku ta funshona na ordu. Konsehonan
independiente di RvAC di un kalidat haltu tambe ta yuda sirbi e meta aki kaminda ta tuma
na konsiderashon union, legalidat, legitimidat i kalidat di gobernashon i e interesnan di
komunidat.

COHO ta limita e kompetensianan

Mas profundamente RvAC den su relato ta para ketu na e konsehonan enkuanto proyektonan
di lei relatd na e kondishonnan ku Hulanda a pone ora Korsou, mal afektd pa e
konsekuensianan di e pandemia di Covid-19, a bati na porta pa asistensia finansiero. Kon ku
mir’é, e kondishonan ei di un manera of otro ta afekta outonomia di e isla den Reino. E
Konseho ta rekonosé ku sosten di likides di Hulanda tabata (i ta) nesesario debi na e
situashon finansiero- i sosio-ekon6miko deterior3, entre otro kousa pa Covid-19, pero a pone
un preshon enorme riba Korsou pa bai di akuerdo ku e kondishonnan ku Hulanda a mara na
esei. Manera e redukshon di e kondishonnan laboral di ministernan, miembronan di Staten i
tur empleado di e sektor (semi-)publiko. Ya ku ta trata di un kaso masha spesial, basa riba
puntonan di hopi peso deriva for di e interes general, e Konseho ta komprendé e urgensia di
Gobiérnu pa fomenta un ke otro, hasta sin un akuerdo ku e deliberashon organisa pa asuntu
di amtenar (Centraal Georganiseerd Overleg in Ambtenarenzaken, CGOA). Loke si RvAC a
enfatisd ta ku ainda mester husga un proyekto di lei pa formalisd e redukshon di e
kondishonnan laboral di e empleadonan en kestion. Anke ku a priminti ku COHO (Caribisch
orgaan voor hervorming en ontwikkeling) lo no ehekutd kompetensianan ku ta pertenesé na
6rganonan di pais Korsou, e Konseho ta konklui ku ta limita e kompetensianan di Gobiernu i
di parlamento den e proyekto di lei di konsenso di Reino (consensusrijkswet). RvAC a
rekomendda Gobiernu pa inkorpora sufisiente garantia di moda ku no ta margina e esensia di
e kompetensianan di pais. Asina mes e proyekto di lei di konsenso di Reino ketu bai ta pone

ku COHO mes por inisia i ehekuta proyekto, i di mes manera e por aplika supervishon
finansiero riba gastunan ku Korsou ta hasi, tur esei ademas di e supervishon ya eksistente di
Cft (College financieel toezicht Curacao en Sint Maarten). Segun RvVAC, esei ta lanta pregunta
si sufisientemente a salvaguardid e derecho di presupuesto i e tareanan legislativo di
parlamento, mas ainda komo ku COHO por opera independientemente di Gobiernu i
parlamento. Anteriormente kaba RvAC a konseha pa inkorpora puntonan di referensia i
momentonan di evaluashon ya ku na kaminda por adapta un ke otro.

A base di diferente konsiderashon RvAC a konseha su propio Gobiérnu pa un evaluashon
(politiko) entre e diferente interesnan i te ki grado Gobiernu riba su propio forsa por perkura
pa e derecho i libertathan humano fundamental, seguridat huridiko i gobernashon
responsabel. Esaki ta pisa mas pa preveni medida drastiko adishonal di alto supervishon,
loke konforme Statuut ta faktibel.

RVAC ta sinti’é respalda pa e ponensia kritiko ku ‘Raad van State van het Koninkrijk’ a pone
den su konseho enkuanto e proyekto di lei di Reino pa COHO. En konekshon ku preguntanan
ku Gobiernu di Korsou a lansa, na mart e afia aki e kolegio di konsulta mas haltu na Hulanda
a kuestiona e deliniashon di kompetensianan di 6rganonan Kurasolefio i kon esei ta kuadra
ku e struktura hinka den Statuut pa Reino, kaminda e outonomia i e propio
responsabilidatnan di e paisnan den Reino ta puntonan importante di salida.

Lei di emergensia

Pa tene e kontagionan di Covid-19 bou di kontrol, Gobiernu ademas tabatin mester di un Lei
di Estado di Emergensia pa por limita temporalmente e derechonan fundamental bou di
sirkunstansia eksepshonal (tuma plachi di dia, medida di karantena, toke di keda, uso obliga
di tapaboka, etc.). Dos afia promé kaba RvAC a mustra Gobiernu riba e nesesidat pa
modernisa i aktualisa e lei di emergensia eksistente. Pokopoko den e pandemia Gobiérnu a
bin ripara ku e lei di emergensia no tabata brinda un base di derecho publiko sufisiente pa
limitashonnan signifikativo di derecho fundamental bou di sirkunstansia eksepshonal.
Finalmente a ofresé na parlamento i asepta un ordenashon nashonal pa Lei di Estado di
Emergensia, kaminda a tene kuenta ku e konsehonan di RvAC.

Atministrashon

Den e afia tras di lomba e Konseho di Konsulta di Korsou RvAC a reuni mas tantu posibel
fisikamente, tumando na konsiderashon e medidanan di prekoushon manera desinfekt3,
tapaboka, skrin na kara, mantené distansia, etc. Komo pa regla ta reuni dos be pa luna, afia
pasa e Konseho a bini huntu den reunion plenario na 24 okashon, miéntras ku tabatin
reunionnan di gruponan di trabou tambe. Algun konseho (7) RvAC a atendé
elektronikamente pa rason di urgensia, pues fuera di un reunion di e Konseho. Na 2020 RvAC
a trata 46 petishon pa konseho di Gobiernu i Staten i di nan unu tabata sin ku a pidi p’e, pues
riba su propio inisiativa. Aha pasa RvAC a risibi no ménos ku 26 petishon pa konseho
urgente, ke men mas ku mitar di e kantidat total, loke primordialmente tabatin di aber ku e
provishonnan legal pa por frena e pandemia di Covid-19 i pa e nesesidat di sosten di likides
for di Hulanda. No opstante tur esei RVAC a bolbe enfatisd na Gobiernu i Staten ku p’e e
kalidat di su konsehonan ta di hopi balor, i ku den e kuadro ei ta importante pa duna RvAC e
tempu nesesario. Den 4 kaso RvAC a entregad opheshon serio kontra proyektonan di lei ku a
pone su dilanti.

Pa motibu di e situashon finansiero prekario di Pais, e Konseho a ekonomisa riba su mes
presupuesto. Komo parti di e ekonomisashon i riba su propio inisiativa a redusi e
kompensashon mensual pa e miembronan te ku desember 2021. Pa baha e gastunan ainda

mas por lo pronto a wanta nombramentu di un di nuebe miembro di e kolegio despues ku
den kurso di ana pasa un puesto a kai habri.

Relato anual 2020 riba website
Por mira e relato anual kompleto di 2020 si bishitad e website di Konseho di Konsulta:
www.raadvanadvies.cw

RvVAC ta konsisti temporalmente di 8 miembro

Na e momento aki Konseho di Konsulta di Korsou (RvAC) ta konsisti di visepresidente
Lizanne Dindial i e miembronan Jeffrey Sybesma, Charlene Alberto, Wilfred Flocker, Herbert
van der Woude, Michael Willem, Luigi Virginia i Clarion Taylor. Afia pasa e ultimo persona
aki a drenta e Konseho. Na 2020 a tuma despedida di e miembronan Runella Sillé (pa un
funshon nobo no-kompatibel) i Richard Begina (ku a alkansa e edat maksimo). Sekretario di
RvAC ta Cadlyn Raphaéla ku un staf ku ta asisti e Konseho.

Basa riba su funshon Su Ekselensia Gobernador Lucille George-Wout ta presidente di e
kolegio aki. Kuné a interkambia di idea na novémber afia pasa, miéntras ku Gobernador
suplente Michel Russel-Capriles anteriormente na 2020 a bin sera konosi ku e Konseho di
Konsulta.

Na nomber di e visepresidente di Konseho di Konsulta
Sra. mr. C.M. Raphaéla, sekretario

